Nafarroako Parlamentuko Mahaiak, 2017ko apirilaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Mónica Domenech Linde andreak aurkeztutako galdera, 2015etik gaur arte egindako adingabeen familia-harrerei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko apirilaren 24an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Mónica Doménech Linde andreak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, Eskubide Sozialetako lehendakariordeak idatziz erantzun dezan: 

2015etik gaur arteko bilakaerari buruzko datuak eskatzen ditut. 

– Adingabeen zenbat familia-harrera dago? Zenbat mutiko eta zenbat neskato, eta zer adinetakoak? Zein dira haien sorterriak? Egoitza-harreraren gaineko portzentajea. 

– Familia-harreretan, neba-arreba bat baino gehiagokoak izan al dira? Neba-arrebak harrera-etxe berera joan al dira? Zein dira haien sorterriak? Zein haien adinak?

Harrera horien batez besteko denbora. 

– Urgentziazko zenbat familia-harrera dago? Zer baliabide erabili dira? Zenbat izan dira egoitza-harrerak? Zenbat, behaketa- eta harrera-zentroetan? Zenbat, familiatan eta urgentziazkoak? 

Urgentziazko harrera horien batez besteko denbora. 

– Zenbat familia-unitatek daukate familia-harrera egiteko aitorpena edo egokitasuna? Zer alde dago familia-harreren eta urgentziazko familia-harreren artean? Harrera-familia horien familia-eredua eta kokalekua Nafarroan. 

Nafarroako herritarrei nola ezagutarazten zaizkie familia-harrera eta urgentziazko familia-harrera? Zer etxe- edo familia-mota eskatzen dira familia-harrerarako? Nola bilatzen dira kokalekuak? 

